
ՈՐՈՇՈՒՄ 
 

ՀԱՄԱԶԱՍՊ ԲԱԲԱՋԱՆՅԱՆԻ ՀԻՇԱՏԱԿԸ ՀԱՎԵՐԺԱՑՆՈՂ  ՀՈՒՇԱՐՁԱՆԻ  
ՏԵՂԱԴՐՄԱՆԸ  ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ  

  

Հիմք ընդունելով Հայաստանի Հանրապետության կառավարության 1999 թվականի 

օգոստոսի 31-ի «Հայաստանի Հանրապետությունում պետական և հասարակական 

նշանավոր գործիչներին նվիրված հուշարձանների իրականացման կարգը հաստատելու 

մասին» N 551 որոշմամբ հաստատված կարգի 2- րդ կետը՝ 

Երևան քաղաքի ավագանին որոշում է. 

Տալ համաձայնություն Խորհրդային  միության զրահատանկային զորքերի գլխավոր 

մարշալ, Հայրենական Մեծ պատերազմի հերոս Համազասպ Բաբաջանյանի հիշատակը 

հավերժացնող հուշարձանը Մարշալ Բաբաջանյան փողոցին հարող զբոսայգում 

տեղադրելու համար։ 

«ՀԱՄԱԶԱՍՊ ԲԱԲԱՋԱՆՅԱՆԻ ՀԻՇԱՏԱԿԸ ՀԱՎԵՐԺԱՑՆՈՂ  ՀՈՒՇԱՐՁԱՆԻ 

ՏԵՂԱԴՐՄԱՆԸ  ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ»  ԵՐԵՎԱՆԻ ԱՎԱԳԱՆՈՒ                
ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ 

                                                                                                                                    
 Խորհրդային  միության զրահատանկային  զորքերի գլխավոր մարշալ, Հայրենական 
Մեծ պատերազմի հերոս Համազասպ Բաբաջանյանը ծնվել է 1906թ. փետրվարի 18-ին 
Գանձակուի Չարդախլու գյուղում: 1925-29թթ. սովորել է Երևանի Ալեքսանդր Մյասնիկյանի 
անվան միացյալ ռազմական դպրոցը։         
  1942թ. ավարտել է Մոսկվայի Միխայիլ Ֆրունզեի անվան ռազմական ակադեմիայի 
արագացված դասընթացները, 1948թ.՝ Գլխավոր շտաբի ռազմական ակադեմիան:   
 1939-40թթ. մասնակցել է խորհրդաֆիննական պատերազմին:  

Հայրենական մեծ պատերազմի (1941-45թթ.) սկզբին մայոր Բաբաջանյանը 
նշանակվել է հրաձգային գնդի հրամանատար, մասնակցել Մոսկվայի ուղղությամբ 
Սմոլենսկի շրջանում մղված մարտերին, Ելնյայի ազատագրմանը, Օրյոլի 
պաշտպանությանը:            
 1942թ. սեպտեմբերից, որպես մեքենայացված բրիգադի հրամանատար, Կալինինյան 
ռազմաճակատում մասնակցել է Ռժևի շրջանի ռազմական գործողություններին, 1943թ. 
հուլիս-օգոստոսին՝ Կուրսկի ճակատամարտին:  

1943թ. վերջին, Կիևի ազատագրումից հետո, նրա բրիգադը կարևոր դեր է խաղացել 
Կազատին երկաթուղային հանգույցը ազատագրելիս, 1944թ. հունվարին մասնակցել է 
Պրոսկուրով–Չեռնովցիի ռազմական գործողությանը, Տեռնոպոլի շրջանից հաղթական 
երթով հասել է Դեսնա:           
 1944թ. օգոստոսից մինչև պատերազմի ավարտը եղել է 1-ին տանկային բանակի            
11-րդ գվարդիական տանկային կորպուսի հրամանատարը:      
 1945թ. սկզբին կորպուսը 1-ին բելոռուսական ռազմաճակատում մասնակցել է 
Վիսլա–Օդեր ռազմական գործողությանը, մարտին՝ 2-րդ բելոռուսական 
ռազմաճակատում` Հյուսիսային Պոմերանիայում թշնամու ուժերի ջախջախմանը և 
Բեռլինի գրոհին:            
 1945թ. հունիսին  Համազասպ Բաբաջանյանին շնորհվել է զրահատանկային 
զորքերի գեներալ-մայորի, իսկ 1967թ. հոկտեմբերին՝ մարշալի կոչումներ:  

Պատերազմից հետո Համազասպ Բաբաջանյանը եղել է բանակի շտաբի պետ, 
բանակի հրամանատար, Օդեսայի ռազմական օկրուգի զորքերի հրամանատար                       
(1959-67թթ.), զրահատանկային զորքերի ակադեմիայի, խորհրդային բանակի 
զրահատանկային զորքերի պետ (1969թ.): Ընտրվել է ԽՍՀՄ (1962-70թթ.), ՌԽՖՍՀ և ՀԽՍՀ 
Գերագույն խորհուրդների պատգամավոր: Եղել է Ելնյա, Զալեշչիկի և Գդինյա քաղաքների 
պատվավոր քաղաքացի: 1981թ. հրատարակվել է Համազասպ Բաբաջանյանի 
«Հաղթանակի ճանապարհներ» (ռուսերեն) հուշագրությունը: Նրան է նվիրված Յակով 
Սադովսկու «Ծառայությունն այսպիսին է՝ հաղթել» (ռուսերեն՝ 1983 թ., հայերեն՝ 1986 թ.) 
երկը:             
 Համազասպ Բաբաջանյանի անունով են կոչվել դպրոցներ ու փողոցներ Մոսկվայում 
և Երևանում:            
 Հայ զինվորական գործիչը 3 անգամ պարգևատրվել է Լենինի, 4 անգամ «Կարմիր 
Դրոշ», 2 անգամ Սուվորովի, Կուտուզովի, Մեծ Հայրենականի, 2 անգամ «Կարմիր Աստղ», 2 



անգամ Լեհական շքանշաններով, ինչպես նաև այլ բազմաթիվ մեդալներով:   
 Մահացել է 1977թ. նոյեմբերի 1-ին:  

Համազասպ Բաբաջանյանի հիշատակը հավերժացնող հուշարձանը Մարշալ 
Բաբաջանյան փողոցին հարող զբոսայգում  տեղադրելու համար Երևանի քաղաքապետին 
միջնորդություն է ներկայացրել Երևան քաղաքի գլխավոր ճարտարապետ Տ. Բարսեղյանը։ 
 Հաշվի առնելով վերոգրյալը և հիմք ընդունելով Հայաստանի Հանրապետության 
կառավարության 1999 թվականի օգոստոսի 31-ի «Հայաստանի Հանրապետությունում 
պետական և հասարակական նշանավոր գործիչներին նվիրված հուշարձանների 
իրականացման կարգը հաստատելու մասին»  N 551  որոշմամբ հաստատված կարգի 2-րդ 
կետը՝ Երևան քաղաքի ավագանու քննարկմանն է ներկայացվում սույն որոշման 
նախագիծը։ 

ՏԵՂԵԿԱՆՔ 
 

«ՀԱՄԱԶԱՍՊ ԲԱԲԱՋԱՆՅԱՆԻ ՀԻՇԱՏԱԿԸ ՀԱՎԵՐԺԱՑՆՈՂ  ՀՈՒՇԱՐՁԱՆԻ 
ՏԵՂԱԴՐՄԱՆԸ  ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ» ԵՐԵՎԱՆ ՔԱՂԱՔԻ 

ԱՎԱԳԱՆՈՒ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԵՐԵՎԱՆԻ ԲՅՈՒՋԵՈՒՄ 
ԼՐԱՑՈՒՄՆԵՐ ԵՎ/ ԿԱՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 

 
 
 «Համազասպ Բաբաջանյանի հիշատակը հավերժացնող հուշարձանի տեղադրմանը 
համաձայնություն տալու մասին»  որոշման նախագծի ընդունման կապակցությամբ 
Երևանի բյուջեում լրացումներ և/ կամ փոփոխություններ կատարելու անհրաժեշտություն 
չի առաջանում։ 
 

 

 
 
 

                                                                                          ՏԵՂԵԿԱՆՔ 
 

«ՀԱՄԱԶԱՍՊ ԲԱԲԱՋԱՆՅԱՆԻ ՀԻՇԱՏԱԿԸ ՀԱՎԵՐԺԱՑՆՈՂ  ՀՈՒՇԱՐՁԱՆԻ 
ՏԵՂԱԴՐՄԱՆԸ  ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ» ԵՐԵՎԱՆ ՔԱՂԱՔԻ 
ԱՎԱԳԱՆՈՒ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ԱՅԼ ԻՐԱՎԱԿԱՆ 

ԱԿՏԵՐՈՒՄ ԼՐԱՑՈՒՄՆԵՐ ԵՎ/ ԿԱՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 
 
 ««Համազասպ Բաբաջանյանի հիշատակը հավերժացնող հուշարձանի տեղադրմանը 

համաձայնություն տալու մասին»» որոշման նախագծի ընդունման կապակցությամբ այլ իրավական 

ակտերում լրացումներ և/ կամ փոփոխություններ կատարելու  անհրաժեշտություն չի առաջանում։ 

